
Marko Porcije Katon:





Rem tene, uerba sequentur. (De Rhet. frgm. 15)





Marko Tulije Ciceron:





Nam postea quam imperio omnium gentium constituto diuturnitas pacis otium confirmavit, nemo fere laudis cupidus adulescens non sibi ad dicendum studio omni enitendum putavit; ac primo quidem totius rationis ignari, qui neque exercitationis ullam vim neque aliquod praeceptum artis esse arbitrarentur, tantum, quantum ingenio et cogitatione poterant, consequebantur; post autem auditis oratoribus Graecis cognitisque eorum litteris adhibitisque doctoribus incredibili quodam nostri homines di<s>cendi studio flagraverunt. Excitabat eos magnitudo, varietas multitudoque in omni genere causarum, ut ad eam doctrinam, quam suo quisque studio consecutus esset, adiungeretur usus frequens, qui omnium magistrorum  praecepta superaret; erant autem huic studio maxima, quae nunc quoque sunt, exposita praemia vel ad gratiam vel ad opes vel ad dignitatem; ingenia vero, ut multis rebus possumus iudicare, nostrorum hominum multum ceteris hominibus omnium gentium praestiterunt.  (De oratore, 1.4.14)





Kornelije Tacit:





Sic Catoni seni comparatus C. Gracchus plenior et uberior, sic Graccho politior et ornatior Crassus, sic utroque distinctior et urbanior et altior Cicero, Cicerone mitior Corvinus et dulcior et in verbis magis elaboratus. 





*********************************************************************





Publije Kornelije Scipion Stariji:





ADVERSUS M. NAEVIUM TRIBUNUM PL.





memoria, . . . Quirites, repeto, diem esse hodiernum, quo Hannibalem Poenum, imperio vestro inimicissimum, magno proelio vici in terra Africa pacemque et victoriam vobis peperi inspectabilem. non igitur simus adversum deos ingrati et, censeo, relinquamus nebulonem hunc, eamus hinc protinus Iovi optimo maximo gratulatum. 





Marko Porcije Katon:





APUD ATHENIENSES 


Antiochus epistulis bellum gerit, calamo et atramento militat. 





DE PRAEDA MILITIBUS DIVIDENDA 


fures privatorum furtorum in nervo atque in compedibus aetatem agunt, fures publici in auro atque in purpura. 

















DE SUIS VIRTUTIBUS CONTRA <L.> THERMUM 


POST CENSURAM 


Ego iam a principio in parsimonia atque in duritia atque industria omnem adulescentiam meam abstinui agro colendo, saxis Sabinis, silicibus repastinandis atque conserendis. Quid mihi fieret, si non ego stipendia [in ordine] omnia ordinarius meruissem semper? M. Fulvio consuli legatus sum in Aetoliam, propterea quod ex Aetolia complures venerant: Aetolos pacem velle: de ea re oratores Romam profectos. aliud est properare, aliud festinare: qui unum quid mature transigit, is properat, qui multa simul incipit neque perficit, is festinat. quom essem in provincia legatus, quamplures ad praetores et consules vinum honorarium dabant: numquam accepi, ne privatus quidem. qui ventrem suum non pro hoste habet, qui pro re publica, non pro sua, obsonat, qui stulte spondet, qui cupide aedificat. 


*********************************************************************





Publije Kornelije Scipion Emilijan Afrièki Mlaði: 





ADVERSUS P. SULPICIUM GALUM 





nam qui cotidie unguentatus adversus speculum ornetur, cuius supercilia radantur, qui barba vulsa feminibusque subvulsis ambulet, qui in conviviis adulescentulus cum amatore cum chiridota tunica inferior accubuerit, qui non modo vinosus, sed virosus quoque sit, eumne quisquam dubitet, quin idem fecerit, quod cinaedi facere solent? 





Incertae sedis:


ex innocentia nascitur dignitas, ex dignitate honor, ex honore imperium, ex imperio libertas. 





Kvint Cecilije Metel Makedonski:





DE PROLE AUGENDA 


si sine uxore possemus, Quirites, omnes ea molestia careremus; set quoniam ita natura tradidit, ut nec cum illis satis commode, nec sine illis ullo modo vivi possit, saluti perpetuae potius quam brevi voluptati consulendum est. di immortales plurimum possunt; sed non plus velle nobis debent quam parentes. at parentes, si pergunt liberi errare, bonis exheredant. quid ergo nos divinitus expectemus, nisi malis rationibus finem facimus? is demum deos propitios esse aecum est, qui sibi adversarii non sunt. dii immortales virtutem adprobare, non adhibere debent. 

